
Fundargerð 107. fundar skólanefndar Fjölbrautaskóla Snæfellinga. 
 
Dagsetning: mánudagurinn 1. júní  2026 klukkan 17:00 í FSN: 
Björg Ágústsdóttir (formaður), Kristinn Jónasson, Helga Guðmundsdóttir, 
Hrafnhildur Hallvarðsdóttir skólameistari, Hinrik Konráðsson áheyrnarfulltrúi 
foreldra og Guðrún Jóna Jósepsdóttir fjármálastjóri FSN sem ritaði fundargerð. 
 
Thelma Harðardóttir í fjarfundi (Teams). 
Gerður Björk Sveinsdóttir boðaði forföll. 
 
Björg Ágústsdóttir (formaður) setti fund. 
 
 
 
 
Dagskrá: 
 

1. Fundargerð síðasta fundar samþykkt með áorðum breytingum. 
 

2. Haustfundur dagsettur  
Skólameistari mun senda póst á nefndina með tillögu að fundi í lok ágúst 
eða byrjun september.  
 
3. Niðurstaða náms á vorönn 
Skólameistari kynnti niðurstöður náms á vorönn 2026. Meðaleinkunn 
nemenda er 6,5. Rætt um viðmið og hvort þessi meðaleinkunn sé á uppleið 
eða ekki. Skólameistari mun kanna nánar. Nemendur náðu alls 642 
áföngum. Meðaltal mætingareinkunnar hjá staðnemendum er 90,4% á 
vorönn 2026. Ef nemendur eru að ná skólasókn yfir 96% fá þeir einingu 
vegna mætingar. Ef raunmæting fer niður fyrir 88% fer í gang ferli. Hér má 
sjá nánar um skólasóknarreglur FSN. FSN er að skila 142 ársnemendum 
skólaárið 2025-2026.  
 
4. Innritun vegna haustannar 2026. 
Innritun fyrir nýnema lýkur 10. júní næstkomandi. Í dag, 1. júní eru 77 
fjarnemendur innritaðir á haustönn 2026, 21 nýnemi, 5 nemendur á 
starfsbraut og 5-6 skýjanemendur. Nemendur sem stunda skýjanám við 
FSN eru í fjarnámi með festu, þ.e. í skipulögðu námi samkvæmt stundatöflu, 
hvar sem þeir eru. Nemandinn fylgir stundatöflu og eru skilyrði um mætingu 
í gegnum tölvu.  

 
 
 
 
 
 

https://www.fsn.is/is/namid/almennar-skolareglur/skolasoknarreglur

5. Starfsmannamál 

• Una Ýr lauk störfum um áramót, en hún hefur starfað nær óslitið 
frá upphafi skólans. 

• Jakob Bragi mun ljúka störfum í haust fyrir aldurs sakir.  

• Sigríður G. Arnardóttir tekur við störfum sem 
aðstoðarskólameistari í 50% stöðu þann 1. ágúst 2026. Hún 
verður í 25% stöðu sem kennari og í 25% stöðu sem deildarstjóri 
starfsbrautar. Það mun þurfa að ráða inn á starfsbraut vegna 
fjölgunar nemenda. 

• Skólanefnd þakkar fráfarandi kennurum framlag sitt og fyrir gott 
samstarf.  

  
6. Skólanámskrá 
Á þessari stundu er óvíst hvaða stefnu ráðherra mun taka varðandi 
skólanámskrá og fjarnám. 
 
7. FSN er Erasmus + skóli. 

Rúna og Agnes fóru á námskeið í Króatíu, Loftur og Hafsteinn eru að 
fara á námskeið í Dublin, Hrafnhildur og Steinunn eru að fara á námskeið 
í Flórens, Sirrý, Gunnlaugur og Tinna eru einnig að fara á námskeið í 
Króatíu. Hermann, Steinunn og Áslaug fóru til Varsjár að fylgjast með 
störfum annarra kennara þar (e. job shadowing). Á síðasta skólaári fóru 
Ólöf og Eyþór, nemendur FSN, sem skiptinemar erlendis og á vorönn 
2026 fór Mikael Máni einnig sem skiptinemi erlendis.  
Hópur nemenda frá Norrköping kom í heimsókn til okkar í FSN haustið 
2025 og nemendur FSN fóru svo og heimsóttu þá í Norrköping vorið 
2026 ásamt tveimur kennurum. 
Að vera Erasmus+ skóli auðgar svo sannarlega skólastarfið.  
 

8. Gæðaráð 
Gæðaráð sér um innra mat skólans og eru sjálfsmatsskýrslur á 
heimasíðu skólans, sjá hér. 
 

9. Foreldrafélag FSN 
Hinrik Konráðsson fulltrúi foreldrafélags FSN sagði frá starfi félagsins. 
Það er búið að halda einn fund og er annar fundur fyrirhugaður. 
 

10.  Útskrift vorið 2026  
Það tóku 19 nemendur við útskriftarskírteinum við útskriftarathöfn þann 
22. maí 2026, þar af voru tveir nemendur sem útskrifuðust um jól 2025. 
Ræða skólameistara við útskrift er á heimasíðu skólans, sjá hér. 
 
 

https://www.fsn.is/is/skolinn/innra-og-ytra-mat/sjalfsmatsskyrslur
https://view.officeapps.live.com/op/view.aspx?src=https%3A%2F%2Fwww.fsn.is%2Fstatic%2Ffiles%2Futskriftir%2Fv_2026%2Futskriftarraedan-loka.docx&wdOrigin=BROWSELINK

11.  Starfsdagar í FSN í maí 
- Fyrirlestur um LM Notebook. 
- Námskeið frá Dale Carnegie. 
- Starfsþróunardagur í FVA var sameiginlegur með FVA, MB og 

FSN, þar sem kennarar hittust og deildu hugmyndum. Dagurinn 
var vel heppnaður. 

 
 

12.  Önnur mál 

• Skólanefnd lagði til að bjóða nýju bæjarstjórnarfólki í heimsókn í 
skólann í haust, kynna starf hans og upplýsa nýjar bæjarstjórnir um 
stöðu og mikilvægi skólans fyrir samfélagið. 
 

• Björg Ágústsdóttir hefur sent erindi á frú Ingu Sæland, mennta- og 
barnamálaráðherra, með ósk um lausn sem nefndarfulltrúi í 
skólanefnd FSN. Björg Ágústsdóttir hefur verið í skólanefnd frá 
upphafi skólans, árið 2004 og frá því skólanefnd var fyrst skipuð 
2003. Núverandi skólanefnd er skipuð til 24. október 2027 af mennta- 
og barnamálaráðherra.  

 
Björgu Ágústsdóttur er þakkað fyrir öll þau fjölmörgu störf í þágu 
skólans og samfélagsins alls á Snæfellsnesi sem hún hefur unnið. 
Hún hefur sýnt mikla elju og verið helsti baráttumaður fyrir 
Fjölbrautaskóla Snæfellinga frá upphafi. Hún hefur verið í forystu, 
sýnt ótrúlegan dugnað og látið verkin tala. Það verður mikil missir af 
hennar ómetanlega framlagi. Björg hefur einnig verið einstakur 
samstarfsfélagi og réttsýn. 

 

• Björg Ágústsdóttir þakkar öllu skólanefndarfólki, bæði núverandi og 
fyrrverandi fyrir góða samvinnu. Einnig vill hún þakka starfsfólki 
skólans og skólameisturum fyrir farsælt samstarf. Björg lýsti yfir 
þakklæti fyrir að hafa verið treyst fyrir þessu hlutverki og er ákaflega 
stolt af FSN. Björg minnir jafnframt á að við  þurfum áfram að sýna 
metnað, vera framsækin og standa saman um skólann okkar! 
 

• Hrafnhildur færði Björgu ljósmynd af skólanum sem þakklætisvott.  
 
 
Skólameistari mun boða næsta fund skólanefndar FSN í lok ágúst eða byrjun 
september.   
 
Fundi slitið klukkan 18:55 eftir myndatöku. 
 
 


